
შესავალი 

საგნები მოძრაობენ. ადამიანებიც მოძრაობენ. 

შენ გარშემო საგნები და ადამიანები მოძრაობენ. 

მოძრაობა არის სხეულის მდებარეობის 

ცვლილება  სივრცეში. 

  საგანი დადის, ტრიალებს, დახტის, ცურავს და 

დაფრინავს. 

 ადამიანი დადის, დარბის, დახტის, ტრიალებს, 

ცურავს. 

 რატომ და როგორ მოძრაობენ საგნები?

კონტაქტური ძალები და მანძილზე მოქმედი 

ძალები 

ჩვენ ვიცით, რომ 

მაგნიტის მიზიდუ-

ლობის ძალას  შეუძლია 

მიიზიდოს რკინის 

ნივთები.  არსებობს დედამიწის მიზიდულობის 

ძალა. ეს ძალა დედამიწისკენ მიიზიდავს ყველა 

საგანს. თუ სიმაღლეზე ატანილ სხეულს ხელს 

გავუშვებთ, ის დედამი-

წისკენ დაიწყებს ვარდნას. 

დედამიწის მიზიდულო-

ბის ძალა მანძილზე მოქ-

მედებს. მანძილზე მოქ-

მედებს მაგნიტის მიზი-

დულობის ძალაც. 

ბიძგი არის ძალა. მოქაჩვა არის ძალა. ბიძგის 

და მოქაჩვის დროს სხეულები უშუალოდ ეხებიან 

ერთმანეთს.   

 

 

 

 

რომელი ძალა ამოძრავებს ურემს, პროპელერს, 

საქანელას, ციგას, ბურთს? 

      ურემს, პროპელერს, საქანელას, ციგას, ბურთს 

კონტაქტური  ძალები ამოძრავებენ. 

 

მიმართულება და სისწრაფე 

საგნები სხვადასხვა სისწრაფით მოძრაობენ. 

ზოგიერთი საგანი სწრაფად მოძრაობს, 

ზოგიერთი საგანი - ნელა. მანქანა სწრაფად 

მოძრაობს  ურემი ნელა. 

 ბურთზე ძლიერი დარტყმა ბურთს სწრაფად 

ამოძრავებს. ნაკლები ძალით დარტყმა - უფრო 

ნელა. 

 

 

 

 

 

 

 

 

 

საგნები გარკვეული მიმართულებით 

მოძრაობენ: წინ, უკან, ზემოთ, ქვემოთ, მარცხნივ, 

მარჯვნივ.  საგანზე მოქმედი ძალა იწვევს საგნის 

მოძრაობის მიმართულებისა  და სისწრაფის 

ცვლილებას.  

ბურთი პირდაპირ მიგორავდა, მაგრამ 

ფეხბურთელმა ფეხის დარტყმით შეუცვალა  

მიმართულება. ბურთი მარჯვნივ გაისროლა. 

 

 

 

 

 

 

 

 

 

 

 

 

მძიმე საგნების ამოძრავებას მეტი ძალა 

სჭირდება. მსუბუქი საგნების ამოძრავებას - 

ნაკლები. 

ცარიელი საქანელა მსუბუქია, მისი გაქანება 

პატარა ბავშვსაც შეუძლია.  

 

 

 

 

 

 

რკინის დიდი საქანელა მძიმეა, მის გაქანებას 

მეტი ძალა სჭირდება. 

ბიჭი ცალი ხელით წევს მაღლა მსუბუქ გირს.  

 

 

 

 

 

 

 

შტანგისტი ორივე ხელით წევს მაღლა მძიმე 

შტანგას.  

დასკვნა 

ახლა შენ იცი, რომ საგნებზე მოქმედებს 

კონტაქტური და მანძილზე მოქმედი ძალები. 

კონტაქტური ძალებია მოქაჩვა და ბიძგი. მანძილზე 

მოქმედი ძალებია მაგნიტური მიზიდულობის 

ძალა და დედამიწის მიზიდულობის ძალა. ასევე 

იცი თუ რა განსხვავებაა კონტაქტურ და მანძილზე 

მოქმედ ძალებს შორის. კონტაქტური ძალების, 

მოქმედების დროს საგნები უშუალოდ ეხებიან 

ერთმანეთს. მაგნიტური  მიზიდულობისა და 

დედამიწის მიზიდულობის ძალები კი  გარკვეულ 

მანძილზე მოქმედებენ.   

       შენ ისიც იცი, რომ საგანზე მოქმედი ძალა 

იწვევს საგნის მოძრაობის სისწრაფისა და 

მიმართულების ცვლილებას. მოძრაობის მიმარ-

თულება და სისწრაფე იცვლება კონტაქტური ან 

მანძილზე მოქმედი ძალების მოქმედებით.  

 

 

 

 

 






